
KAYA ILMU KUATKAN JATI DIRI SMK TOK JANGGUT KELANTAN 
 

 
 
ANJUNG TAMU ONLINE: Perkayakan diri dengan limpahan ilmu yang 
bermanfaat sebagai petunjuk jalan ke arah kecermerlangan telah menerpa ruang 
jiwa 80 pelajar Sekolah Menengah Kebangsaan Tok Janggut (SMKTJ), Pasir 
Puteh, Kelantan yang mengatur langkah ke Universiti di utara ini. 

Ilmu tidak dihadkan atau disukat, malah sesiapa sahaja boleh belajar ilmu setakat 
mana yang termampu dalam apa jua bidang. Dalam konteks ini, Discover UUM 
dilihat mampu membekalkan maklumat sepertimana tujuan lawatan SMKTJ. 
 
Menurut guru pengiring, Khairudin Shapie, “SMKTJ memerlukan maklumat untuk 
pelajar Tingkatan 6 melanjutkan pelajaran ke UUM.” “Mendedahkan pelajar 
kepada persekitaran Universiti yang sebenar serta menarik minat pelajar untuk 
masuk universiti.” 
 
Tambah beliau lagi, “UUM kini lebih menarik dari aspek prasarana dan 
persekitaran yang hijau.” “Mewujudkan peluang yang lebih luas dalam bidang 
akademik untuk pelajar Tingkatan 6 SMKTJ.” 
 
Sementara itu, guru akademik Tingkatan 6, Md. Zulkiplee Hassan berkata, 
“SMKTJ ingin mengenali UUM dengan lebih dekat serta mengetahui program 
yang sesuai dengan pelajar,” serta “memberi pendedahan dengan lebih dekat 
kepada pembelajaran dalam kampus.” 
 
“Sangat menarik!, Maklumat yang disampaikan amat jelas, diharapkan semua 
pelajar mendapat manfaat.” “Teruskan usaha murni ini.” Ujarnya lagi sebaik 
sahaja selesai sesi taklimat oleh Welcome Centre. 
 
Justeru itu, program Discover UUM selama tiga hari dua malam untuk SMKTJ 
sudah semestinya mencapai objektif yang efektif dengan kerjasama padu 
Welcome Centre, Inasis Yayasan Al-Bukhary,Inasis Muamalat, Dewan 
Penginapan Pelajar (SAC) serta Himpunan Siswazah Anak Kelantan (HIMSAK).  
 
Rata-rata mereka berpuashati dengan layanan terbaik oleh UUM malah ilmu yang 
diperolehi mereka melalui mata yang melihat, melalui telinga yang mendengar 
serta melalui hati yang merasa, tersemat bagi mencapai matlamat masa depan. 
 
========================== 
DARIPADA: 
ANJUNG TAMU 
UNIT KOMUNIKASI KORPORAT  

FAKS: 04-928 3095  
E-MEL: welcome_centre@uum.edu.my  

